
Հիմք ընդունելով «Բարեգործության մասին» օրենքի 13-րդ հոդվածի 2-րդ 

մասի 1-ին և 3-րդ կետերը՝ 

1. Բարեգործական որակել «Սիթի օֆ սմայլ» բարեգործական հիմնադրամի 

կողմից ձեռք բերված և Հայաստանի Հանրապետության առողջապահության 

նախարարության «Դեղերի և բժշկական պարագաների ապահովման ազգային 

կենտրոն» պետական ոչ առևտրային կազմակերպության հասցեով ուղարկված 7 

տուփ «Իվիլֆին 192 մգ N 100» դեղի  (10,159.94 ԱՄՆ-ի դոլարին համարժեք դրամ 

արժողությամբ, փոխադրման ծախսերը կազմել են 625.82 ԱՄՆ-ի դոլարին հա-

մարժեք դրամ, մաքսային ձևակերպումները կատարվելու են Էլեկտրոնային առևտրի 

և օդային տրանսպորտով իրականացվող փոխադրումների վարչությունում) ներ-

մուծման և Սոֆի Լեյլոյանի բուժման համար Հայաստանի Հանրապետության 

առողջապահության նախարարության ««Յոլյան» արյունաբանության և ուռուցքա-

բանության կենտրոն» փակ բաժնետիրական ընկերությանն  անհատույց հանձնման 

ծրագիրը: 

2. Հայաստանի Հանրապետության առողջապահության նախարարության 

«Դեղերի և բժշկական պարագաների ապահովման ազգային կենտրոն» պետա-

կան ոչ առևտրային կազմակերպությանը` նշված դեղի համապատասխան ձևա-

կերպումներն ու անհատույց հանձնումն ավարտելուց հետո մեկամսյա ժամկետում 

Հայաստանի Հանրապետության կառավարության 2003 թվականի հունվարի 16-ի 

N 66-Ն որոշմամբ հաստատված բարեգործական ծրագրերը բարեգործական 

որակելու և գրանցելու կարգի 25-րդ կետով սահմանված կարգով ներկայացնել 

ամփոփ տեղեկություններ: 

 
 

          ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                        ՓՈԽՎԱՐՉԱՊԵՏ            Տ. ԽԱՉԱՏՐՅԱՆ 

